
Annotatsiya: Maqolada buyuk ustoz,magomdon Domla Halim Ibodov hagida
fikr yuritilgan. Xalqimizning nomoddiy madaniy merosi,o’tmishi, buguni va kelajagi,
ma’naviy hayotga bo'lgan qiziqish va intilishlarini hamda tarbiyaviy ahamiyatini
namoyon etishda muhim vosita bo’lib xizmat qilishi hagida so’z borgan. Chunki xalq
uchun, xalq milliy merosi, xalgning tarixiy ma’naviy qadriyatlari uchun xizmat
gilishga butun ongli hayotini bag’ishlagan ardoqli san’atkor har qanday tahsin va
hurmatga loyiqdir.

Kalitso’zlar: shashmagom, saraxbor, savt, sho’ba, mog’ulcha, mushkilot,
buzruk, rost, navo, dugoh, segoh, iroq, avji turk, avji zebopari, ufor, namud, savt,
saraxbor, gashagarcha, navo.

AHHOTanus: B cratbe paccMaTpuBarOTCs poiib BEIUMKOTO My3bikoBena(loMiibl
Xamuma UMOagoBa),ero HECpaBHEHHBIM BKJIaJ B HCTOPUM IIAIMAaKOMa U
MY3bIKaJIbHOT'O Haciaeaus byxapsl B TOM JHUCIIe 51 y30€KCKOT0
MY3bIKO3HAHHS. Y HUKQJTbHOCTh Y30€KCKOM KIaCCUYECKON MY3bIKH 3aKITI0YAETCS B TOM
YTO O3TO BBIJAIOUIMKCS MAMATHUK MY3BIKAUIBHOM KYJIBTYPBI,3HAYEHUE KOTOPOTO
BBIXOJUT 3a pPaMKHU Y3KOITHYCCKHX HHTCPCCOB,a €€ «KJIACCUYHOCTDH» JIs1 BCEX U
HaBCETraa.

KiroueBble cjioBa: My3blKa, MakoM, IMEBEN, >XKAHP, KJIACCHUKA, Tpaaulus,
cucTema, TeMop, IIKoJIa.

Annotation: The article examines the role of the great musicologist(Domla
Halim Ibodov), his incomparable contribution to the history of shashmakom and the
musical heritage of Bukhara, including Uzbek musicology.The uniqueness of Uzbek
classical music lies in the fact that it is an outstanding monument of musical culture,
the significance of which goes beyond narrowly ethical interests, and its "classicity" is
for everyone and forever.

Ma’lumki, musiqiy merosimizning eng salobatli, eng sermahsul va eng ardoqli
gismini magom ijodiyoti tashkil etadi.O’tmishda Buxoro maqom ijrochiligi an’anasiga
ko’ra magomxon hofizlar, asosan, ikki yo’nalish bo’yicha 0’z faoliyatlarini namoyish
etganlar. Ular “Saraxbor” xonlik va “Savt” xonlikda mashhur bo’lganlar ana shunday
“Savt” xon hofizlardan biri sehrli ovoz sohibi Domla Halim Ibodovdir.

Har bir san’akorning o’ziga xos ijro yo’li, ijro maktabi va dasturi bo’lganidek,
Domla Halim Ibodovning ham 0’z ijro uslubi mavjud edi. U ko’pincha Shashmagom
sho’’balaridan Savt va Mo’g’ulchalarni o’ta ustalik bilan ijro etganligi uchun ham
taniqli musiga mutaxassislari va shinavandalari orasida tengi yo’q “Savtxon” hofiz
sifatida tanilib, “Domla Halimi Savtxon” nomini olgan edi.

Domla Halim Ibodov 1878 yilda Shashmagom bilimdonlari vatani Buxoroda,
to’quvchi kosib oilasida dunyoga kelgan. Otasining o’sha davr ilg’or fikrli kishilari,
adabiyot va san’at ustalari bilan do’stligi bo’lib, turli yig’inlarda ishtirok etgan paytda
0’g’lini ham o’zi bilan birga olib borar edi. Bu esa, 0’z navbatida, yosh Halimjonda
musiga san’atiga nisbatan qiziqish uyg’otadi. Domla Halimning otasi musigani
sevibgina qolmasdan, balki havaskor darajasida bo’lsa-da, ashula ham aytardi.
Xonanda dastlabki musiga sabog’ini 0’z otasidan oladi.

Doira jo’rligida xalq ashulalarini ancha mahorat bilan ijro etib, tinglovchilarga
manzur bo’lgan yosh Halimjon tezda ustoz san’atkorlar nazariga tushib qoladi. Ustoz
Sharifjon Tanburiy Shashmagomning nasr va mushkilot gismlaridan bir gator
sho’’balarni unga o’rgatadi.

Markaziy Osiyo va Sharqg mamlakatlari xalqlarida bo’lganidek, Buxoroda ham
atoqli san’atkorlar o’rtasida bir urf mavjud edi: har bir yetuk san’atkor xalg mumtoz
ashulalarini ijro etish bilan birga musiqa san’atining murakkab janri bo’lmish
Shashmagomni ham chuqur bilishi va sho’’balarini ijro etayotganda ular bilan bog’liq
bo’lgan murakkab usullarni doyra jo’rligida aytish mahoratiga ega bo’lishi shart edi.
Ana shu xususiyat iste’dodli Domla Halimda ham mavjud bo’lib, u 0’zi aytgan barcha
ashulalarga doyrada 0’zi jo’rnavozlik gilardi.

Dastlabki ustozi (Sharifjon Tanburiy) sabog’t va xalq ichidagi bir qator
maqomxon xonandalar ta’siri ostida Domla Halim o’n to’qqiz yoshidayoq magom
sho’’balarini mahorat bilan ijro qilib, 0’z muxlislarini maftun etadi va xalq orasida
ancha tanilgan xonanda bo’lib yetishadi. Shundan so’ng u 0’z san’atini Ota Jalol, Ota
G’iyos, Hoji Abdurahmon, Qori Kamol, Qori Najm, Usta Ergash va Usta To’la kabi
magom bilimdonlariga namoyish etadi va ular yordamida magomxonlik mahoratini
yanada takomillashtiradi. Shashmagomning “Buzruk”, “Rost”, “Navo”, “Dugoh”,
“Segoh” va “Iroq”dan iborat olti maqomi kabi bebaho xazinaning qariyb hamma
sho’’balarini o’rganib oladi, aynigsa “Qashgarchai Mo’g’ulchai Segoh”, “Ufori
Sarvinoz”, “Iroqi Buxoro”, “Mo’g’ulchai Dugoh”, “Qashqarchai Ushshoq” kabi
maqom sho’’balarni ayricha mahorat bilan ijro etadi.

Odatda, Shashmaqom sho’’balari va mumtoz ashulalar ijrosida hofizlar baland
pardalarni olishda Numudi Dugoh, Namudi Segoh, Namudi Dunasr kabi namudlardan
tashqari avji Turk, avji Zebopari, avji Muxayyar, avji Xuroson, avji Kashmiri singari
baland pardalardan foydalanadilar. Bu avjlarning eng kuchlisi avji Turk va Zebopari
bo’lib, ularning ijrosi xonandadan baland, diapazonni keng va shirali ovozni talab
ctadi. Bunday avjlari bo’lgan ashulalarni ijro etish dovudiy ovoz sohibi Domla
Halimga nasib etgan edi. Ulkan ovozga ega bo’lgan Domla Halim Saraxbori Buzruk,
Saraxbori Navo, Saraxbori Segoh, Iroqi Buxoro, Navro’zi Sabo, Savti Kalon, Savti
Sabo, Buxoro to’lqini kabi qator ashulalarda Avji turk va Zebopari avjlaridan
foydalanganki, bu ijro tinglovchida juda katta va hayratomuz taassurot qoldirgan.
Domla Halimning ovoz diapazoni va ijro mahorati hagida atogli hofiz Levi Boboxonov
quyidagilarni aytgandi: “Domla Halim orombaxsh ovozining hajmi shu darajada katta
ediki, unga tanbur pardalari ham tob bera olmasdi, shu bois u, mumtoz ashulalar va
maqomlarni katta mahorat bilan ijro etardi”.

Nomdor hofizning 1jodi 1920 yillardan so’ng ko’p qirrali faoliyatga aylandi. U
Buxoroning Labi Hovuzi Devonbegisi qoshida o’tkaziladigan “Sharq kechasi” nomli
madaniy-ma’rifiy kechalar, kontsertlarda qatnashishdan tashqari Abdurauf Fitrat
tashabbusi bilan 1921 yilda Buxoroning Hovuzi Dasturxonchi mahallasida tashkil
etilgan Sharq musika maktabida an’anaviy xalq musiqa ijrochiligi sinfi muallimi bo’lib
ishlaydi. Bu musiga dargohida Ota jalol, Ota G’iyos, Mirza Narzulla, Hoji
Abdurahmon, Turobqul Qorovulbegi, Ma’rufjon Toshpo’latov, Najmiddin
Nasriddinov va boshqa atoqli maqomdon san’atkorlar iste’dodli yoshlarga
Shashmagom va maqom yo’lidagi xalq ashulalarini ijro etish sirlarini o’rgatardilar.

Hofiz 1928 yilda professor N.N.Mironov rahbarligida Samargandda tashkil
etilgan O’zbekiston musiqa va xoreografiya ilmiy-tekshirish oliygohida atoqli
san’atkorlar V.A.Uspenskiy, Ota Jalol, Ota G’iyos, Hoji Abdurahmon va boshgalar
bilan birga kelajakda o’zbek musiqa san’atining yirik namoyandalari bo’lib yetishgan
M.Ashrafiy, M.Burxonov, D.Zokirov, T.Sodiqov, Sh.Ramazonov, O.Halimovlarga
Shashmagomning mushkilot va nasr gismlari ijro uslublaridan saboq beradi.

1932 yilda san’at xodimlarining respublika s’ezdi gatnashchilariga atalgan
kontsertga eng mashhur sozanda va xonandalar bilan birga ishtirok etgandan so’ng, u
O’zbekiston Radiosi Davlat komitetiga ishga taklif etiladi va shu munosabat bilan
Toshkentga ko’chib boradi. Bu yerda u musiqa tadqgiqotchisi Yelena Romanovskaya
bilan hamkorlik qilib, Rost maqomidan “Navro’zi Sabo”, Buzruk maqomidan
“Qashqgarchai Sarvinoz” , “Nasrulloi”, Dugoh magomidan “Mo’g’ulchai dugoh™ kabi
maqom sho’’balarini ohangrabo tasmasiga va plastinkaga yozdiradi. Taniqli
musiqashunos olima Ye.Romanovskaya Domla Halim ovozining ta’sir kuchi va ijro
uslubini quyidagicha ta’riflagan edi: “...U ashulani go’zal tembrli tovushda tiniq va
erkin ijro etishdan tashgari qudratli nafasga ham ega edi va bir nafasda ashulaning juda

murakkab avjlarini ustalik bilan ijro etar, shuningdek, tovushni uzoq cho’za olar edi.
U tabily ovozga ega bo’lib, umrining oxirigacha ashulani xuddi yoshlardek osonlik
bilan ijro etardi, ashula avjiga “yuz” marta chigqanda ham uning yuzida ozgina bo’lsa-
da kuchanishi ko’rmaysiz”.

Darhagiqgat, Domla Halim juda noyob va sehrli ovoz sohibi edi. Uning ovozi
musiga tili bilan aytgandi. Tenor — altina bo’lib, juda yuqori pardalarda tiniq
jaranglaydigan “ishkami” (tovushni ichkaridan — qorindan chiqgarish uslubi) ovoz
sirasiga kiradi. Ustozona ashula ijrochisining tadgigotchisi Dovud Mullagandovning
aytishicha, “ishkami” ovoz 0’z navbatida chuqur nafas olishga asoslangan bo’lib, butun
diapazoni bo’yicha yengil, tiniq, jaranglab chiqadi, bunday tovush bilan har ganday
hofiz ashula aytganda, apparatlarning rezonator bo’shliqlarida aks sado beradi va
natijada hech ganday mikrofonsiz ovoz yaxshi, jarangdor yangraydi.

Domla Halim 1937 yilda Moskvada o’tkazilgan o’zbek adabiyoti va san’ati 0’n
kunligida sobiq SSSRning katta teatrida ashula aytganida zalda o’tirgan musiqa
mutaxassislaridan biri hofizning mikrofonsiz ovozi juda baland chigayotganligiga
shubha qilib, sahnaga chigadi va uni obdon tekshiradi, so’ngra xonanda ovozidan
hayratda qolib, gayta pastga tushadi.

Domla Halim Ibodovga xos mohirona ijro uslubi fagat o’zbek va tojik musiqa
san’atkorlari va shinavandalari tomonidan emas, balki boshga xalq zabardast ashula
mutaxassislari va kompazitorlari tomonidan ham juda yuksak baholanadi. Xususan,
Moskva va Leningrad konservatoriyalarining vokal kafedrasi professorlari A.Migay va
boshgalarni uning baland ovozi va ijro uslubi qoyil goldiradi.

Atoqli xalq ashulachisi Domla Halim faqatgina maqom va maqom yo’lidagi
mumtoz ashulalarini aytib, ularni targ’ib qilish bilan shug’ullanmasdan, shogird
tayyorlash borasida ham ancha zahmat chekdi. O’zbek va tojik san’atining zabardast
namoyandalari Muxtor Ashrafiy, Mutal Burxonov, Shohnazar Sohibov, Fazliddin
Shahobov, Yoqub Dovidov, Borux Zirkiev, Ma’rufjon Toshpo’latov, Najmiddin
Nasriddinov, Gabrielb va Nuriele Benyaminovlar, Ergash Shukrullaev va Ayub
Qodirovlar kabi musiga san’atimizning yirik arboblari Domla Halim Ibodov
shogirdlaridir. Uning farzandi, O’zbekiston xalq artisti, Qoraqalpog’istonda xizmat
ko’rsatgan san’at arbobi, Berdaq mukofoti sovrindori, kompozitor Olimjon Halimov
katta jamoat arbobi edi. Kichik farzandi Rahimjon Ibodov boshga soha mutaxassisi
bo’lsa ham,musiqadan ancha xabardor kishi bo’lgan. Umuman xalq ardoglagan hofiz
Domla Halimning milliy madaniyatimiz taraqqiyoti, noyob musiga merosi magomlarni
keyingi avlod vakillariga yetkazishdagi xizmati begiyosdir. U umrining oxirigacha
(1940 yilda vafot etgan) o’z xalqiga va o’zbek milliy san’atiga halol xizmat qildi.
Uning xizmatlari hukumat tomonidan yuqori baholanib, unga O’zbekiston xalq hofizi
unvoni berildi. Keyinchalik Buxoro shahrida 1-son musiga maktabi va shahardagi
ko’chalardan biriga uning nomi berilgan.

Yaginda noyob iste’dod va katta mahorat egasi, o’zining dovudiy ovozi bilan
Markaziy Osiyo va hatto uning tashqgarisida ham shuhrat qozongan sevimli hofiz
Domla Halim Ibodovning tavalludiga 143 yil tuldi.Shuni aytmogchimizki zabardast
hofizning xotirasini abadiylashtirish uchun fagat birgina maktab yoki birgina ko’chaga
uning nomini berish bilan chegaralanib qolmasdan, tug’ulgan shahri Buxoroda Domla
Halim uy muzeyini tashkil qilish, shuningdek, O’rta va Oliy san’at ilmgohlari talabalari
orasida Domla Halim Ibodov nomli Respublika tanlovlarini o’tkazish va nihoyat uning
magom ijrochilik maktabini tiklash bilan hofiz ruhini shod etishimiz lozim. Chunki
xalq uchun, xalq milliy merosi, xalgning tarixiy ma’naviy qadriyatlari uchun xizmat
gilishga butun ongli hayotini bag’ishlagan ardoqli san’atkor har ganday tahsin va
hurmatga loyiqdir.

